
Շվեյցարիայի Համադաշնությունն իր տարածքում գտնվող օտարերկրա պետությունների դիվանագիտական ներկայացուցչությունների, հյուպատոսական հիմնարկների և միջազգային կազմակերպություններում մշտական ներկայացուցչությունների աշխատակիցների ընտանքների անդամներին 2008թ. ուժի մեջ մտած ներպետական ակտով ընձեռում է հնարավորություն աշխատել Շվեյցարիայի Համադաշնությունում: Նշված արտոնություններից օգտվում են նաև նման կարգավիճակ ունեցող ՀՀ քաղաքացիները:

«Օտարերկրացիների մասին» Հայաստանի Հանրապետության օրենքի 23-րդ հոդվածի «գ» կետով սահմանված է, որ Հայաստանի Հանրապետությունում առանց աշխատանքի թույլտվության կարող են աշխատել «Հայաuտանի Հանրապետությունում հավատարմագրված դիվանագիտական ներկայացուցչությունների եւ հյուպատոuական հիմնարկների, միջազգային կազմակերպությունների եւ դրանց ներկայացուցչությունների աշխատակիցների ընտանիքի անդամները` փոխադարձության uկզբունքի հիման վրա»:

Ելնելով վերոգրյալից նպատակահարմար ենք գտնում օրենքով նախանշված փոխադարձության սկզբունքի կիրառումը` ՀՀ-ում Շվեյցարիայի Համադաշնության դիվանագիտական ներկայացուցչության և հյուպատոսական հիմնարկի աշխատակիցների ընտանքների անդամներին աշխատանքային գործունեության հնարավորություն ընձեռելու նպատակով:
